
Adakah sinar ataupun sirna membawa daku ke sini?
Segalanya sama mengabur mata
Aku tidak mengerti

Prasangka
Menjelma

Di minda
Menimbulkan sangsi

Suatu yang penuh misteri

Kini bermula menyelubungi

Tak tahu mengapa tapi kuterasa
Bagai sesuatu yang aneh akan terjadi

Adakah mimpi atau realiti?
Atau sekadar tekanan emosi?
Terasa diriku bagai di buru
Oh apakah salah aku?

Dilema
Bersangkar

Di kepala

Ku mangsa situasi

Apa yang ku maksudkan

Bukanlah rekaan untuk mendapat perhatian
Walau sukar tuk dipercaya

Tapi itu bisikan hati yang dapat kurasa
Bagai suatu bayang mengekori

Dari siang ke malam berterusan mencari
Semoga ini hanyalah fantasi

Dan katakan padaku bermimpi di siang hari

